
Amritanandayogivirachitah Chidvilasastavah

அம்ரு’தாநந்த³யோகி³விரசித: சித்³விலாஸஸ்தவ:

ஸ்வப்ரகாஶஶிவமூர்திரேகிகா தத்³விமர்ஶதநுரேகிகா தயோ: ।
ஸாமரஸ்யவபுரிஷ்யதே பரா பாது³கா பரஶிவாத்மநோ கு³ரோ:॥ 1॥
சித்ரபா⁴நுஶஶிபா⁴நுபூர்வகத்ரித்ரிபே⁴த³நியதேஷு வஸ்துஷு ।
தத்ததா³த்மகதயா விமர்ஶநம் தத்ஸமஷ்டிகு³ருபாது³காஜப:॥ 2॥
தீர்த²மத்³வயஸுதா⁴ரஸோத³தே⁴ர்வாரிதம் நிஜவிமர்ஶவேலயா ।
ஆணவாதி³மலமோசநோசிதம் ஸ்நாநமத்ர விதி⁴நா நிமஜ்ஜநம் ॥ 3॥
ஸா நிஶா ஸகலலோகமோஹநீ வாஸர:ஸ க²லு ஸர்வபோ³த⁴க: ।
ஸாமரஸ்யமிஹ ஸந்தி⁴ரேதயோ:ஶ்ரீபரைவ நநு ஸாந்த்⁴யதே³வதா ॥ 4॥
ஸ்வப்ரகாஶஶிவ ஏவ பா⁴ஸ்கரஸ்தத்³விமர்ஶவிப⁴வா மரீசய: ।
யை:ஸ பா⁴ஸயதி வேத்³யமண்ட³லம் தஸ்ய பூஜநமஹந்தயா மதி:॥ 5॥
சித்³விலாஸமயபி⁴த்திபா⁴விதம் ஜ்ஞாநதீ³பவிக³லத்தமோகு³ணம் ।
ஆத்மதத்த்வமிஹ யாக³மண்டபம் தஸ்ய பூஜநவிதா⁴நமர்சநம் ॥ 6॥
பே⁴த³லக்ஷணவிபக்ஷஸங்கடாத்தாரணம் பரமிஹாத்மரக்ஷணம் ।
ஸம்விதா³த்மகதயா விமர்ஶநம் ப³ந்த⁴நம் ப⁴வதி ஸர்வதோ தி³ஶாம் ॥ 7॥
வேதி³கா ஹ்ரு’த³யபத்³மகர்ணிகா சிந்மயீ வஸதி தத்ர தே³வதா ।
யோ ஹி தத்³யஜநகர்மகர்மட²ஸ்தஸ்ய பாஶபி⁴து³ர:ஸ பை⁴ரவ:॥ 8॥
விஶ்வபே⁴த³விப⁴வா விகல்பதீ⁴லக்ஷணா ப⁴வதி விக்⁴நஸந்ததி: ।
நிர்விகல்பநிஜதா⁴மவிஶ்ரமஸ்தந்நிராகரணமத்ர கீர்திதம் ॥ 9॥
யத்ர நிர்விஷயபோ³த⁴லக்ஷண:ஸ்வாத்மஶம்பு⁴ரவதிஷ்ட²தேऽநிஶம் ।
தத்த்வஜாலகமித³ம் ஶிவாவதி⁴ க்ஷ்மாமுக²ம் ஸகலமாஸநம் மதம் ॥ 10॥
ஆத்மதத்த்வக³தயோரஶுத்³த⁴யோரத்ர கர்மகரணாத்மநோர்த்³வயோ: ।
ஶுத்³த⁴தத்த்வலயபா⁴வநாமயீ ஶுத்³தி⁴ராத்மகரயோ: பரா மதா ॥ 11॥
வேத்³யஸம்வித³இத³ம்ஸ்பு²ராத்மநோ வேத்ரு’ஸம்விதி³ விலாபநாமயீ ।

அம்ரு’தாநந்த³யோகி³விரசித: சித்³விலாஸஸ்தவ:

வ்ரு’த்திரத்³வயவிமர்ஶவிக்³ரஹா ப்ராணஸம்யதிருதீ³ரிதோத்தமா ॥ 12॥
ஆஸநாநி நவசக்ரஸம்விதா³முத்³ப⁴வஸ்தி²திலயாஸ்த்ரிஶஸ்த்ரிஶ: ।
அங்க³ஷட்கரசநா ஷட³த்⁴வநாமம்ஶதாவக³திராத்மஸம்வித:³॥ 13॥
காம ஊர்த்⁴வக³தபி³ந்து³ராநநம் பா⁴நுரேஷ தத³தோ⁴க³தௌ ஸ்தநௌ ।
சித்ரபா⁴நுஶஶிநாவுபௌ⁴ கலா யோநிரத்ர ஸபரார்த⁴குண்ட³லீ ॥ 14॥
ஏவமாத்மநி சதுஷ்கலாமயே ஸர்வதத்த்வஸமவாயலக்ஷணே ।
ந்யாஸமாஹுரிஹ வைக²ரீதிவாக்³வ்ரு’த்தித:ஸமவிஶேஷபா⁴வநம் ॥ 15॥
பூருஷத்வஸமவாப்திஹேதுபுர்யஷ்டகாக்²யநிஜஸூக்ஷ்மவர்ஷ்மண: ।
சித்பதே³லயவிதா⁴நமஷ்டவாக்³தே³வதாந்யஸநமிஷ்டமுத்தமம் ॥ 16॥
அந்தரங்க³கரணாந்யுபாத⁴ய:ஸ்வப்ரகாஶநப⁴ஸோऽத்ர ஸங்க்ரமாத் ।
பீட²பா⁴வமுபயாந்தி தாநி தந்ந்யாஸகர்ம பரதா⁴ம்நி ஹ்ரு’ல்லய:॥ 17॥
தத்த்வதா⁴மயுக³மாத்ரு’காத்மகத்ரித்ரிபே⁴த³நியதேஷு வஸ்துஷு ।
பாநபாத்ரபரமாம்ரு’தத்ரயம் துர்யவிஶ்ரமணமர்க்⁴யஶோத⁴நம் ॥ 18॥
மேதி³நீப்ரமுக²மாஶிவம் மதம் தத்த்வசக்ரமிஹ சக்ரமுத்தமம் ।
ஸ்வஸ்வபா⁴வஸமவாயபா⁴ஸிநீ தே³வதா ப⁴வதி ஸாம்விதீ³ கலா ॥ 19॥
ஆந்தரஸ்ய நிஜஸம்விதா³த்மநோ மாதுரக்ஷகரணாத்⁴வநா ப³ஹி: ।
மேயஸம்விதி³ஸமர்பணம் ததா³வாஹநம் ஸமரஸத்வலக்ஷணம் ॥ 20॥
பஞ்சதை⁴வ யதி³த³ம் ப்ரபஞ்சிதம் பஞ்சதா⁴நுப⁴வஶாஶ்வதோத³யம் ।
தத்ஸுஸம்ஹரணமௌபசாரிகம் கர்ம நிர்மலநிஜாத்மஸம்விதி³॥ 21॥
யஸ்து பஞ்சத³ஶதா⁴ ப்ரகல்ப்யதே கால ஏஷ ஶஶிபா⁴நுஸங்க்ரமாத் ।
தஸ்ய ஶாஶ்வதபதே³லயக்ரியா நித்யவாஸரகலார்சநம் மதம் ॥ 22॥
பா³ஹ்யசக்ரம் உபகா³ மரீசயஸ்தத்த்வஜாலலஸதா³த்மஸம்வித:³ ।
தத்ஸமர்சநமதீவ சிந்மயாநாக்²யதா⁴ம்நி விலயக்ரமக்ரியா ॥ 23॥
யச்சதுர்வித⁴மித³ம் விபா⁴ஸதே தத்த்வரூபமம்ரு’தாந்தராக்ரு’தி ।
தஸ்ய பஞ்சமபதே³லயக்ரியா ஸம்மதம் ப³லிசதுஷ்டயம் ததா²॥ 24॥
பஞ்சதா⁴ ப்ரஸரதஶ்சிதா³த்மநோ ஹ்யாந்தரஸ்ய ப³ஹிரிந்த்³ரியாத்⁴வநா ।
ஸாமரஸ்யமிஹ ஸம்விதா³த்மநாராத்ரிகம் பரமித³ம் ஸமீரிதம் ॥ 25॥

அம்ரு’தாநந்த³யோகி³விரசித: சித்³விலாஸஸ்தவ:

வாக் ஸஹைவ மநஸா நிவர்ததே ப்ராப்யநிஷ்கலநிரஞ்ஜநாத்³யத: ।
தத்ர நிர்மநஸி ஶப்³த³வர்ஜிதே தா⁴ம்நி விஶ்ரமணாமுத்தமோ ஜப:॥ 26॥
பி³ம்பி³தம் ஸ்பு²ரதி யத்ர ஸம்விதோ³ரூபமாந்தரமித³ந்தயா ப³ஹி: ।
விஶ்வமேதத³கி²லம் சராசரம் த³ர்பணம் ஹ்ரு’த³யத³ர்பணம் பரம் ॥ 27॥
சா²த³யந்நிக²லமாத்மஸம்விதா³ த்ராயதே த்ரிவித⁴தாபஸங்கடாத் ।
யச்சித³ம்ப³ரக³தம் ஶிவாத்மகம் ச²த்ரமத்ர கமலம் ஸுதா⁴மலம் ॥ 28॥
பஞ்சதா⁴ ஸ்பு²ரணமேவ ஸம்வித³ஶ்சாமரம் விவித⁴சாருசங்க்ரமம் ।
விஶ்வத்³ரு’க்³லயவிசித்ரநிர்மித:ஸ்வேக்ஷணக்ஷணப⁴வோ ப⁴வஸ்தவ:॥ 29॥
ஏஷணாத்ரயமயஸ்ய வர்ஷ்மணஸ்தத்த்வஸஞ்சயமயஸ்ய ஸம்விதி³ ।
தா⁴ம்நி தத்த்வஸமதீதஸத்த்வகே ஸ்வாத்மந: க²லு நிவேத³நம் மதம் ॥ 30॥
ஸ்வப்ரகாஶவபுஷா கு³ரு: ஶிவோ ய: ப்ரஸீத³தி பதா³ர்த²மஸ்தகே ।
தத்ப்ரஸாத³மிஹ தத்த்வஶோத⁴நம் ப்ராப்ய மோத³முபயாதி பா⁴வுக:॥ 31॥
பாஶஜாலகமித³ம் பரம் பஶோர்நாஶகாரணமதோ மதம் ஹவி: ।
தத்த்வதோ நிஜகு³ரோர்நிரீக்ஷணாத்ப்ராப்யதே தத³மலம் பவித்ரிதம் ॥ 32॥
வேத்³யராஶித³மநேந விஶ்வதோ நிர்விகல்பமயவாஸநோல்ப³ணம் ।
சித்தமேவ த³மநம் ஶிவேऽமுகஸ்யார்பணம் த³மநகார்பணம் பரம் ॥ 33॥
தீ³யதே பரஶிவைக்யபா⁴வநா க்ஷீயதே ஸகலபாபஸஞ்சய: ।
யேந சிஜ்ஜலதி⁴பாரஸேதுநா தீ³க்ஷணம் கு³ருகடாக்ஷவீக்ஷணம் ॥ 34॥
அந்தரங்க³கரணாத்மநாம் சது:ஸ்ரோதஸாம் விவித⁴தே³வதாஜுஷாம் ।
பூஜநம் பரமிஹோந்மநீஶிகா²மத்⁴யவர்திபரமாத்மயோஜநம் ॥ 35॥
பஞ்சபோ³த⁴கரணாநி மாநஸம் த³ர்ஶநாநி விஷயப்ரத³ர்ஶநாத் ।
த³ர்ஶநாநி ஷட³மூநி தாநி தத்பூஜநம் ப⁴வதி தல்லயஶ்சிதி ॥ 36॥
ஜாக்³ரதா³தி³ஸமயாஶ்சதுர்விதா⁴ஶ்சாந்தராத்மபரமாத்மவிக்³ரஹா: ।
பஞ்சமேऽத்ர தத³தீதசித்³க⁴நே தா⁴ம்நி தல்லயமதிஸ்தத³ர்சநம் ॥ 37॥
கே² நிரஸ்தநிகி²லக்ரியாக்ரமே யா சிதிஶ்சரதி ஶாஶ்வதோத³யா ।
ஸா ஶிவத்வஸமவாப்திகாரிணீ கே²சரீ நிகி²லகே²த³ஹாரிணீ ॥ 38॥
யத்ஸ்வரூபமஹிமா விகல்பிதம் ஶக்திசக்ரமிஹ ரஜ்ஜுஸர்பவத் ।
தத்ஸ்வரூபபரமார்த²போ³த⁴தஸ்தத்ர தஸ்ய விலயோ விஸர்ஜநம் ॥ 39॥

அம்ரு’தாநந்த³யோகி³விரசித: சித்³விலாஸஸ்தவ:

யா க்ரியா ஸமபி⁴ஹாரதஸ்த்ரிதா⁴ த³ர்ஶிதாத்ர கு³ருபா⁴வநாதி³கா ।
ஸா விபே⁴த³லயபா⁴வநாதி³காப்⁴யஸ்யதாம் பரஶிவைக்யஸித்³த⁴யே ॥ 40॥
இதி அம்ரு’தாநந்த³யோகி³விரசித: சித்³விலாஸஸ்தவ:ஸமாப்த:॥

ப்ரக்ஷிப்தா அதி⁴கா வா ஶ்லோகா:

யத் த்வகா³தி³நிஜதா⁴துஸப்தகம் தத்ஸமஷ்டிரிஹ சாஷ்டகம் தநௌ ।
தத்தத³ங்க³விலயக்ரியோதி³தம் த்வஷ்டகாஷ்டகஸமர்பணம் பரம் ॥ 41॥
த்³ரு’க்க்ரியாத்மஶஶிபா⁴நுமத்⁴யக³ம் கே² சரத்யநலயஷ்டிதா⁴ம யத் ।
யத்ததூ³ர்த்⁴வஶிக²ரம் பரம் நப⁴ஸ்தத்ர த³ர்ஶய ஶிவம் த்வமம்பி³கே ॥ 42॥
ஆத்மஸம்வித³நலே ஶிவாத்மநி வாஸநேந்த⁴நவிவ்ரு’த்³த⁴தேஜஸி ।
வ்ரு’த்திபஞ்சகஹவிஸ்ஸமர்பணம் ஹோமமத்ர கதி²தம் மநீஷிபி: ⁴ ॥ 43॥
யா ஶிவைக்யவிஷயா மந: க்ரியா ப்ரத்யகு³ந்முக²தயா ஶிவஸ்த்ரியா ।
பூஜநாதி³விவித⁴க்ரியாலய:ஸ்வாத்மஸம்விதி³தி ஹி க்ஷமாபணம் ॥ 44॥
ஆத்மசக்ரமநுதே³வதாத்மநாமாஸநம் ஶிவமயத்வபா⁴ஸநம் ॥ 45॥

